
A.L. 195 tal-2019

ATT DWAR L-AMMINISTRAZZJONI 
FINANZJARJA U L-VERIFIKA

(KAP. 174)

Regolamenti tal-2019 li jemendaw ir-Regolamenti dwar l-Akkwist 
Pubbliku 

BIS-SAĦĦA tas-setgħat mogħtija bl-artikolu 4 tal-Att dwar l-
Amministrazzjoni Finanzjarja u l-Verifika, il-Ministru għall-Finanzi,
għamel dawn ir-regolamenti li ġejjin:-

Titolu.

L.S.174.04.

1. It-titolu ta’ dawn ir-regolamenti hu r-Regolamenti tal-2019
li jemendaw ir-Regolamenti dwar l-Akkwist Pubbliku, u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar l-Akkwist Pubbliku, hawn aktar ’il quddiem
imsejħa "ir-regolamenti prinċipali".

Jemenda r-
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali, għandu jiġi
emendat kif ġej:

(a)  fil-paragrafu (a) tat-tifsira "kuntratti pubbliċi ta’
xogħlijiet" tiegħu, il-kliem "tal-Iskeda 14;" għandhom jiġu
sostitwiti bil-kliem "tal-Iskeda 15;"; u

(b)  minnufih wara t-tifsira "tikketta" tiegħu, għandha tiġi
miżjuda t-tifsira ġdida li ġejja:

" "Unità Ministerjali għall-Akkwist" tfisser entità
stabbilita taħt kull Ministeru li tipproċessa, tippubblika,
tamministra u tirrakkomanda l-għoti ta’ sejħa għal offerti
ppubblikata taħt proċedura miftuħa, fejn il-valur stmat ta’
din is-sejħa għal offerti jeċċedi l-għaxart elef euro
(€10,000) iżda ma jeċċedix il-mitejn u ħamsin elf euro
(€250,000).".

Jemenda r-
regolament 79 
tar-regolamenti 
prinċipali.

3. Il-paragrafu (h) tas-subregolament (4) tar-regolament 79
tar-regolamenti prinċipali, għandu jiġi sostitwit b’dan li ġej:

"(h) li jippubblikaw kull sitt (6) xhur fil-Gazetta s-
segwenti:

(i) lista ta’ kuntratti mogħtija mill-Unità
Ministerjali għall-Akkwist rispettiva;

(ii) lista ta’ modifiki tal-kuntratti li jeċċedu l-valur
tal-kuntratt b’aktar minn ħamsa fil-mija (5%) sakemm is-
sejħa jkollha valur stmat ta’ iżjed minn għaxart elef euro
(€10,000) iżda inqas minn mija, erba’ u erbgħin elf euro
(€144,000);

(iii) lista tal-modifiki kollha għal-kuntratti li
kellhom valur stmat li jilħaq jew jeċċedi mija, erba’ u
erbgħin elf euro (€144,000) iżda ma jeċċedix mitejn u
ħamsin elf euro (€250,000);".

Jemenda r-
regolament 100 
tar-regolamenti 
prinċipali.

4.  Fil-verżjoni Ingliża tas-subregolament (2) tar-regolament
100 tar-regolamenti prinċipali, il-kliem "meets or" għandhom jiġu
mħassra.

Jemenda r-
regolament 101 
tar-regolamenti 
prinċipali.

5.  Fir-regolament 101 tar-regolamenti prinċipali, il-kliem "hu
jew" għandhom jiġu mħassra.

Jemenda r-
regolament 111 
tar-regolamenti 
prinċipali.

6.  Fis-subregolament (2) tar-regolament 111 tar-regolamenti
prinċipali, il-kliem "jekk ikun il-każ." għandhom jiġu sostitwiti bil-
kliem "jekk ikun il-każ:" u minnufih wara għandu jiġi miżjud il-
proviso ġdid li ġej:

"Iżda mingħajr ħsara għar-regolament 79, fil-każ ta’
awtoritajiet kontraenti elenkati fl-Iskeda 16, l-obbligu stabbilit
f’dan is-subregolament għandu japplika meta dawn l-awtoritajiet
kontraenti jippubblikaw sejħiet li mhux regolati bħala proċedura
miftuħa.".

Jemenda r-
regolament 116 
tar-regolamenti 
prinċipali.

7.  Ir-regolament 116 tar-regolamenti prinċipali, għandu jiġi
emendat kif ġej:

(a)  is-subregolament (3) tiegħu, għandu jiġi sostitwit
b’dan li ġej:

"(3)  Fejn stat ta’ urġenza debitament sostanzjat
jirrendi bħala imprattikabbli l-limitu ta’ żmien stabbilit fis-
subregolament (1), l-awtorità responsabbli għat-tmexxija
tas-sejħa tista’, tistabbilixxi limitu ta’ żmien li ma għandux
ikun inqas minn ħmistax (15)-il ġurnata mid-data li fiha l-
avviż tal-kuntratt intbagħat lill-Uffiċċju tal-
Pubblikazzjonijiet tal-Unjoni Ewropea jew mid-data ta’
meta l-offerta tkun ġiet pubblikata kif ikun il-każ."; u

(b)  il-proviso tas-subregolament (5) tiegħu, għandu jiġi
sostitwit b’dan li ġej:

"Iżda l-awtorità responsabbli għat-tmexxija tas-sejħa

tista’ tnaqqas dan il-limitu ta’ żmien għal ħmistax (15)-il
ġurnata f’każijiet ta’ urġenza estrema.".

Jemenda r-
regolament 199 
tar-regolamenti 
prinċipali.

8.  Ir-regolament 199 tar-regolamenti prinċipali, għandu jiġi
emendat kif ġej:

(a) fil-paragrafu (f) tiegħu, il-kliem "l-għażla jew l-
għoti." għandhom jiġu sostitwiti bil-kliem "l-għażla jew l-
għoti;"; u 

(b) minnufih wara l-paragrafu (f) tiegħu. għandu jiġi
miżjud il-paragrafu ġdid li ġej:

"(g) ikun jista' jintwera permezz ta’ kwalunkwe mezz
adegwat li fit-twettiq tal-kuntratti pubbliċi l-operaturi
ekonomiċi jiksru l-obbligi applikabbli fl-oqsma tal-liġi
ambjentali, soċjali u tax-xogħol stabbiliti mil-liġi tal-
Unjoni, id-dritt nazzjonali, il-ftehimiet kollettivi jew mid-
dispożizzjonijiet tal-liġi internazzjonali tal-ambjent, soċjali
u tax-xogħol elenkati fl-Iskeda 13.".

